
Annotatsiya: Mazkur magolada maktabgacha ta’lim tashkilotlarida tasviriy faoliyatni kompetensiyaviy yondashuv aso-
sida tashkil etishning pedagogik asoslari, mazmuni va ahamiyati yoritilgan. Unda tasviriy faoliyatning bolalarning jismoniy,
aqliy, ijodiy, ijtimoiy-emotsional va estetik rivojlanishiga ta’siri, bilish, ijodiy, kommunikativ, ijtimoiy hamda o‘zini o‘zi rivoj-
lantirish kompetensiyalarini shakllantirishdagi imkoniyatlari tahlil gilingan.

kompetensiya, kompetentlik, kompetensiyaviy yondashuv, tasviriy faoliyat, tasviriy kompetensiya, ijodiy
gobiliyat, badiiy idrok, estetik tarbiya, pedagogik texnologiya, integratsiya, individual yondashuy, rivojlantiruvchi muhit,
mashg‘ulotni rejalashtirish, formatif baholash, pedagogik kuzatish, refleksiya.
Abstract: This article explores the pedagogical foundations, content, and significance of organizing visual arts activities
in preschool educational organizations based on the competency-based approach. It analyzes the role of visual arts
activities in children’s physical, cognitive, creative, social-emotional, and aesthetic development, as well as their potential
to develop cognitive, creative, communicative, social, and self-development competencies.

competence, competency, competency-based approach, visual arts activities, visual arts competence, cre-
ative abilities, artistic perception, aesthetic education, pedagogical technology, integration, individual approach, develop-
mental environment, activity planning, formative assessment, pedagogical observation, reflection.
AHHOTauwms: B gaHHoI cTaTbe 0cBeLLalTCs Negarorniyecke OCHOBbI, CoOAEepPXXaHe 1 3Ha4eHne opraHmaaummn ns3obpasu-
TenbHOW AesATENbHOCTY B OpraHM3aumsix AOLIKONbHOro 06pasoBaHusi Ha OCHOBE KOMMNETEHTHOCTHOrO nogxoda. MpoaHa-
NM3UPOBaHbI BNUSIHWE M306pa3nTenbHON AeSTENbHOCTM Ha usnyeckoe, yMCTBEHHOE, TBOPYECKOE, COLManbHO-aMOLM-
OHaslbHOE 1 3CTETUYECKOE pasBUTUE AETEN, a Takke €€ BO3MOXHOCTU B (DOPMUPOBaHUM NMO3HaBaTESbHbIX, TBOPYECKMX,
KOMMYHVKaTUBHBIX, COLMaribHbIX KOMMETEHLMIA U KOMMETEHLMIA CaMOpPa3BUTUSI.

KOMMEeTEeHUNA, KOMMETEHTHOCTb, KOMMNETEHTHOCTHbIN noaxon, I/I306pa3I/ITel'IbHaﬂ AedATernbHOCTb,
n306pasnTenbHas KOMMNETEHLUS, TBOPYECKME CMOCOBHOCTU, XYAOKECTBEHHOE BOCTPUSATME, SCTETUYECKOE BOCMUTaHNME,
negarormyeckasi TEXHONMOIMS, UHTerpaums, MHOUBMAYanbHbIN NOAXOA, pa3BMBatoLLAa cpeda, NiaHMPOBaHWE 3aHATUN,
dopmMmupyroLlee OLeHNBaHWe, Nnegarornyeckoe HabnogeHvne, pednekcus.

Maktabgacha yosh davri bolaning jismoniy, agliy, ijtimoiy-emotsional va ijodiy rivojlanishida muhim
bosqich hisoblanadi. Aynan shu davrda bolada atrof-mubhitni idrok etish, predmetlarning shakli va rangini
farglash, tasavvur qilish, o'z fikrini ifodalash, mustaqil garor gabul gilish hamda ijodiy faoliyatga qizigish kabi
sifatlar shakllana boshlaydi. Tasviriy faoliyat ana shu jarayonlarni rivojlantirishga xizmat giladigan muhim peda-
gogik vositalardan biridir [Nurmatova va Xasanova, 2012].

Tasviriy faoliyatga rasm chizish, loy va plastilin bilan ishlash, applikatsiya, turli tabiiy hamda qayta ishla-
nuvchi materiallardan kompozitsiyalar yaratish kabi mashg‘ulotlar kiradi. Ushbu faoliyat turlari orgali bolalar
nafagat tasvir yaratishni, balki predmetlarni kuzatishni, ularning xususiyatlarini taggoslashni, rang va shakllarni
tanlashni, o'z g‘oyasini rejalashtirishni va natijani tahlil gilishni ham o‘rganadilar [Xasanova, 2020].

Zamonaviy maktabgacha ta’limda ta’lim-tarbiya jarayonining samaradorligi fagat bolalarga tayyor bilimlarni
berish bilan belgilanmaydi. Muhimi, bolaning olgan bilimlarini amaliy faoliyatda qo‘llay olishi, muammoli vazi-

yatlarda mustagil fikrlashi, o‘z imkoniyatlarini namoyon etishi va yangi tajribalarni o‘zlashtirishidir. Bu esa ta’lim
jarayonini kompetensiyaviy yondashuv asosida tashkil etishni talab qiladi [“Ilk gadam” davlat o‘quv dasturi,
2022].

Kompetensiyaviy yondashuv tasviriy faoliyatni tashkil etishda ham alohida ahamiyatga ega. Bunda
pedagog bolaga faqat rasm chizish yoki buyum yasash usullarini o‘rgatish bilan cheklanmaydi. U bolaning
kuzatuvchanligini, ijodkorligini, estetik didini, mustagilligini, mulogot ko‘nikmalarini va oz faoliyati natijasini
baholash qobiliyatini ham rivojlantiradi [Choriyeva, 2025].

Kompetensiyaviy yondashuv — ta’lim oluvchida o‘zlashtirilgan bilim, ko‘nikma va tajribani turli amaliy vazi-
yatlarda go‘llash, muammolarni hal gilish, mustagil faoliyat yuritish va o‘z imkoniyatlarini namoyon etish qobili-
yatini rivojlantirishga yo‘naltiriigan pedagogik yondashuvdir. Mazkur yondashuvda ta’'limning asosiy natijasi
fagat ma’lumotlarni eslab qolish yoki nazariy bilimlarni takrorlash bilan cheklanmaydi. Asosiy e’tibor olingan
bilimlardan foydalanish, amaliy vazifalarni bajarish, mustagqil fikrlash va faoliyat natijasini anglashga qarati-
ladi. Masalan, bola ranglarning nomlarini bilishi bilim hisoblanadi. U qizil, sariq, ko'k va yashil ranglarni rasm
chizishda to‘g‘ri tanlay olsa, bu bilimini amalda qo‘llayotganini ko‘rsatadi. Agar bola o0z tasvirida ranglarni nima
sababdan tanlaganini tushuntirsa, boshqa ranglardan foydalanish imkoniyatlarini ko‘rib chigsa va o'z g‘oyasini
mustaqil amalga oshirsa, unda tasviriy faoliyatga oid murakkabroq kompetensiyalar namoyon bo‘ladi.

Demak, kompetensiyaviy yondashuv bolani ta’lim jarayonining faol ishtirokchisiga aylantiradi. Pedagog
esa bilim beruvchi bilan bir gatorda bolaning faoliyatini tashkil etuvchi, yo‘naltiruvchi, rag‘batlantiruvchi va rivoj-
lanishini kuzatuvchi vazifasini bajaradi. Maktabgacha ta’'limda bu yondashuv bolaning yosh xususiyatlari, gizi-
gishlari, individual imkoniyatlari va rivojlanish sur’atini hisobga olgan holda amalga oshiriladi. Chunki maktab-
gacha yoshdagi bolalarning o‘zlashtirish jarayoni ko‘proq bevosita kuzatish, o‘yin, tajriba, harakat, muloqot va
amaliy faoliyat bilan bog'liq [Iminova va Yaqubjonova, 2025].

Pedagogik adabiyotlarda kompetensiya va kompetentlik tushunchalari o‘zaro bog‘lig holda qo‘llaniladi,
biroq ular mazmunan bir-biridan farglanadi.

Kompetensiya — muayyan faoliyatni amalga oshirish uchun zarur bo‘lgan bilim, ko‘nikma, malaka, tajriba
va harakat usullariga qo‘yiladigan talablar majmuasi.

Kompetentlik — shaxsning mavjud bilim, ko‘nikma, malaka va tajribasini muayyan vaziyatda samarali qo‘llay
olish gobiliyati hamda tayyorgarligidir. Tasviriy faoliyat misolida ushbu tushunchalarni quyidagicha izohlash
mumekin: Bola geometrik shakllarni taniydi — bu bilim.

Doira, kvadrat va uchburchak shakllarini qog‘ozga chiza oladi — bu amaliy ko‘nikma. Ushbu shakllardan
foydalanib, mustaqil ravishda uy, mashina yoki boshqa kompozitsiya yaratadi — bu bilim va ko'nikmalarni ijodiy
go'‘llashdir. Bola yaratgan ishini tushuntiradi, materiallarni ongli ravishda tanlaydi va faoliyatini davom ettirish
yo'lini belgilaydi — bu kompetentlikning namoyon bo'‘lishiga misol bo‘la oladi.

Maktabgacha yoshdagi bolalarda kompetentlikni baholashda ularning yosh imkoniyatlari va individual rivoj-
lanish sur’atini hisobga olish zarur. Boladan katta yoshdagi o‘quvchi yoki kattalar darajasidagi natijani kutish
pedagogik jihatdan to‘g‘ri emas.

Maktabgacha ta’lim tashkilotlarida kompetensiyaviy yondashuv quyidagi xususiyatlarga ega [“llk gadam”
davlat o‘quv dasturi, 2022; Iminova va Yaqubjonova, 2025]:

Birinchidan, amaliy yo‘naltirilganlik. Bolalar o‘rgangan bilimlarini bevosita faoliyatda qo‘llaydilar. Masa-
lan, ranglar hagidagi bilimlarini tabiat manzarasini chizishda yoki geometrik shakllarni applikatsiya qgilishda
ishlatadilar.

Ikkinchidan, bolaning faolligi va mustaqilligi. Bola topshirigni bajarishda fagat pedagog ko‘rsatmalarini
takrorlamasdan, o‘z fikrini bildirishi, material tanlashi va ijodiy yechim topishi uchun imkoniyatga ega bo‘ladi.

Uchinchidan, individual yondashuv. Har bir bolaning gizigishi, tajribasi, tasviriy imkoniyatlari va rivojla-
nish sur’ati e’tiborga olinadi. Bir xil topshirigni bolalar turli usulda bajarishlari mumkin.

To'rtinchidan, integrativlik. Tasviriy faoliyat nutq o‘stirish, matematik tasavvurlar, tabiat bilan tanishtirish,
musiga, jismoniy rivojlanish va ijtimoiy-emotsional rivojlanish bilan bog‘lanadi.

Beshinchidan, ijodiylik. Bolaga tayyor namunani aynan takrorlash bilan cheklanmay, o‘z tasavvuriga
asoslangan tasvirlar yaratish imkoniyati beriladi.

Oltinchidan, jarayonga yo‘naltirilgan baholash. Pedagog fagat yakuniy rasm yoki buyumga emas, balki
bolaning faoliyat jarayoniga, urinishlariga, mustaqil qarorlariga va rivojlanishidagi o‘zgarishlarga ham e’tibor
beradi.

Yettinchidan, refleksiya. Bola o'z ishini ko‘rib chigish, undagi gizigarli jihatlarni aytish, nimani o‘'rganganini
tushunish va keyingi safar nimani boshgacha bajarishni o‘ylab ko‘rishga bosgichma-bosgich o‘rgatiladi.

Tasviriy faoliyat bolaning turli rivojlanish sohalarini birgalikda go‘llab-quvvatlaydi [Botirova, 2022]. Uning
ahamiyati bir nechta yo‘nalishda namoyon bo‘ladi. Bola tasvir yaratishdan oldin predmetni kuzatadi, uning
shakli, rangi, o‘lchami, gismlari va joylashuvini o‘rganadi. Bu jarayon kuzatuvchanlik, taggoslash, tahlil qilish va
umumlashtirish ko‘nikmalarini rivojlantiradi. Masalan, olma rasmini chizishdan oldin bola haqigiy olmani kuza-
tadi. Uning yumaloq shakli, rangi, bandi va hajmiga e’tibor beradi. So‘ng kuzatgan belgilarini tasvirda ifoda-
lashga harakat giladi. Tasviriy faoliyat davomida bolalar ranglar, shakllar, materiallar va harakatlarni ifodalovchi
so‘zlarni o‘rganadilar. O‘z ishlarini izohlash, tengdoshlarining ishlarini muhokama qilish va savollarga javob
berish orqali nutgiy faollik rivojlanadi. Bola o'z tasavvuriga tayangan holda yangi obrazlar yaratadi, mavjud
shakllarni o‘zgartiradi va turli materiallardan foydalanadi. Bu jarayonda ijodiy fikrlash, muqobil yechimlarni
izlash va g‘oyalarni amalda sinab ko‘rish ko‘nikmalari shakllanadi. Qalam, mo‘ygalam, gaychi, yelim, loy va
plastilin bilan ishlash barmoqlar harakatini muvofiglashtirishga yordam beradi. Bu faoliyatlar ko‘z bilan qo'l
harakatlari o‘rtasidagi muvofiglikni ham mustahkamlaydi. Guruhda ishlash, materiallarni bo‘lishish, tengdoshlar
fikrini tinglash, o'z ishini namoyish qilish va boshgalarning mehnatini gadrlash ijtimoiy ko‘nikmalarni rivojlanti-
radi. Bola faoliyat davomida sabr qilish, vazifani yakunlash va giyinchiliklarga bardosh berishni ham o‘rganadi.
Tabiatdagi ranglar, shakllar, nagshlar va badiiy obrazlarni kuzatish bolalarda go‘zallikni his qilish, estetik did
va badiiy idrokni shakllantiradi. Bunda bolaning ijodiy tanlovi hurmat gilinishi va uning tasviri kattalar didiga
majburan moslashtiriimasligi kerak. Maktabgacha yoshdagi bolalarda tasviriy faoliyat orqali bir-biri bilan bog'liq
bir nechta kompetensiyalar rivojlantiriladi [“llk gadam” davlat o'quv dasturi, 2022].

1. Bilish kompetensiyasi. Bola predmetlarning xususiyatlarini kuzatadi, rang va shakllarni farglaydi, tasviriy
materiallarning vazifasini tushunadi hamda o‘z bilimlarini faoliyatda qo‘llaydi. Misol: bola turli barglarni
kuzatib, ularning shakli va rangidagi farqglarni aniglaydi va barglardan kompozitsiya yaratadi.

2. ljodiy kompetensiya. Bola o'z g‘oyasini tasviriy vositalar orqali ifodalaydi, yangi obrazlar yaratadi, turli
usullarni sinab ko‘radi va mustaqil yechimlar topadi. Misol: bola oddiy geometrik shakllardan foydalanib,
0’z tasavvuridagi shahar manzarasini yaratadi.

3. Kommunikativ kompetensiya. Bola o'z ishini tushuntiradi, material va rang tanlovini izohlaydi, tengdosh-
lari bilan fikr almashadi hamda guruhdagi umumiy faoliyatda gatnashadi. Misol: bolalar birgalikda “Bizning
bog‘imiz” nomli katta applikatsiya yaratib, undagi vazifalarni o‘zaro kelishib oladilar.

4. ljtimoiy kompetensiya. Bola umumiy qoidalarga amal qgiladi, materiallardan navbat bilan foydalanadi,
boshgalarning mehnatini hurmat qgiladi va jamoaviy faoliyatda ishtirok etadi. Misol: guruhiy kompozitsiya
yaratishda bolalar gullar, daraxtlar va uylar tasvirini o‘’zaro tagsimlaydilar.

5. O‘zinio‘zirivojlantirish va faoliyatini boshqarish kompetensiyasi. Bola topshirigni bajarishga kirishadi,
faoliyat ketma-ketligini tushunadi, giyinchilik yuzaga kelganda yordam so‘raydi va ishini yakunlashga inti-
ladi. Misol: bola rasm chizishdan oldin kerakli ranglarni tanlaydi, ish joyini tayyorlaydi va tasvirini tugatgach,
foydalanilgan materiallarni tartibga keltiradi.

Mazkur kompetensiyalar alohida-alohida emas, balki o‘zaro bog'lig holda shakllanadi. Masalan, guruh
bo'lib tabiat manzarasini yaratish jarayonida bolalar bir vaqtning o‘zida bilish, ijodiy, kommunikativ va ijti-
moiy ko‘nikmalarini rivojlantiradilar. Kompetensiyaviy yondashuv asosida ishlaydigan pedagog bolaga tayyor
yechimni berishdan ko‘ra, uning mustaqil faoliyatini tashkil etish va rivojlantirishga intiladi [Dadajanova, 2024].

Pedagogning asosiy vazifalari quyidagilardan iborat:

»  bolalarning yosh va individual xususiyatlarini hisobga olish;

»  tasviriy faoliyat uchun xavfsiz va rivojlantiruvchi muhit yaratish;

*  bolalarda qizigish uyg‘otadigan muammoli vaziyat va ijodiy topshiriglarni tanlash;

»  turli materiallar va tasviriy usullar bilan tanishtirish;

»  bolalarning mustaqil tanlovi va tashabbusini qo‘llab-quvvatlash;

»  zarur vaziyatlarda ko‘rsatma berish, lekin bolaning o‘rniga ishni bajarib qo‘ymaslik;

*  bolalar o‘rtasidagi individual farglarni hurmat qilish;

« faoliyat jarayonini kuzatish va rivojlanish dinamikasini gayd etish;
»  ota-onalar bilan hamkorlikda bolaning ijodiy rivojlanishini go‘llab-quvvatlash.

Shunday qilib, kompetensiyaviy yondashuv tasviriy faoliyatning mazmunini kengaytiradi: bola nafaqat
tasvir yaratishni, balki o‘ylashni, tanlashni, muloqot gilishni, hamkorlikda ishlashni va o'z faoliyatini tushunishni
ham o‘rganadi. Tasviriy kompetensiyalar — bolaning tasviriy faoliyatga oid bilim, ko‘nikma va tajribasini amaliy
hamda ijodiy vazifalarni bajarishda qo‘llay olish qobiliyatini ifodalovchi rivojlanish ko‘rsatkichlaridir [Iminova
va Yaqubjonova, 2025]. Ular bolaning rasm chizishi, loy yoki plastilin bilan ishlashi, applikatsiya yaratishi, turli
materiallarni birlashtirishi, rang va shakllarni tanlashi hamda o'z g‘oyasini ifodalashida namoyon bo‘ladi.

Tasviriy kompetensiyalarni shakllantirish fagat texnik ko‘nikmalarni rivojlantirishdan iborat emas. Bu jara-
yon bolaning badiiy idroki, estetik munosabati, mustaqil fikrlashi, ijodiy tasavvuri va oz ishini tushuntirish
gobiliyatini ham gamrab oladi. Masalan, bola galamni to‘g‘ri ushlashi va chiziglar chizishi muhim. Birog undan
ham muhim jihat — bola chiziglar yordamida nimani ifodalashni istayotganini tushunishi, oz g‘oyasini amalga
oshirishga harakat qgilishi va o'z ishidan qoniqish hosil qgilishidir. Tasviriy kompetensiyalarni rivojlantirishni shartli
ravishda quyidagi bosqichlar orqali tashkil etish mumkin.

Birinchi bosqich — qgiziqish va idrokni shakllantirish. Bu bosgichda bolalarda predmetlar, ranglar, shakllar,
tabiat manzaralari va badiiy obrazlarga gizigish uyg‘otiladi. Pedagog bolalarga predmetlarni kuzatish, ularning
xususiyatlarini tagqoslash va farglarini aniglash imkoniyatini yaratadi. Masalan, bolalar kuzgi barglarni kuzatib,
ularning ranglari, shakllari va kattaligini taqqoslaydilar.

Ikkinchi bosqich — dastlabki ko‘nikmalarni egallash. Bolalar galam, mo‘ygalam, loy, plastilin, qog‘oz,
yelim va boshqa materiallardan foydalanishni o‘rganadilar. Pedagog zarur texnik usullarni ko‘rsatadi, bolalar
esa ularni amalda sinab ko‘radilar. Bu bosqgichda topshiriglar bolaning yosh imkoniyatlariga mos bo‘lishi, ko‘rsat-
malar tushunarli va gisga berilishi lozim.

Uchinchi bosgich — ko‘nikmalarni mustagil qo‘llash. Bolalar o'zlashtirgan usullardan foydalanib, mustaqil
tasvirlar yaratadilar. Pedagog ularni material, rang, shakl va kompozitsiyani tanlashga undaydi. Masalan,
bolalarga “Mening sevimli o'yinchog'im” mavzusida rasm chizish taklif gilinadi. Har bir bola o‘yinchogni o'z
tasavvuriga muvofiq tasvirlaydi.

To'rtinchi bosqich —ijodiy qo‘llash va yangi yechimlar topish. Bu bosgichda bolalar o‘zlashtirgan usullarni
yangi vaziyatlarda qo'llaydilar, bir nechta materialdan foydalanadilar va mustaqil kompozitsiyalar yaratadilar.
Masalan, bola qog‘oz, tabiiy barglar va rangli kartondan foydalanib, “Kuzgi bog” kompozitsiyasini yaratadi.

Mazkur bosqichlar gat’iy va barcha bolalar uchun bir xil ketma-ketlikda kechmaydi. Ayrim bolalar ma’lum
ko‘nikmalarni tezroq o‘zlashtirishi, boshgalarga esa qo‘shimcha mashqg va pedagog ko‘'magi kerak bo‘lishi
mumkin. Tasviriy faoliyatda texnologiya tanlashda bolaning yoshi, mashg‘ulot magsadi, materiallarning xususi-
yati, xavfsizlik talablari va kutilayotgan rivojlanish natijalari hisobga olinadi [Dadajanova, 2024].

O‘yin texnologiyasi. Maktabgacha yoshdagi bolalar uchun o‘yin tabiiy va samarali faoliyat shaklidir.
Shu sababli tasviriy mashg‘ulotlarni o'yin vaziyatlari bilan boyitish bolalarning qgizigishi va faolligini oshiradi.
Masalan, “Sehrli ranglar’, “Rassomlar ustaxonasi’, “Qo‘g‘irchoqqa sovg‘a tayyorlaymiz”, “Hayvonlar uchun
uycha quramiz” kabi o'yinlar orgali bolalar tasviriy topshiriglarni bajara oladilar. O‘yin texnologiyasini qo‘llashda
quyidagilarga e’tibor beriladi:

* 0'yin magsadi mashg‘ulot magsadiga mos bolishi;

e goidalar bolalar uchun tushunarli bo‘lishi;

*  barcha bolalarga faol gatnashish imkoniyati berilishi;

«  0'yin bolalarni ortigcha ragobatga yoki bir-birini kamsitishga olib kelmasligi;
« 0'yin davomida ijodiy tanlov uchun sharoit yaratilishi.

Muammoli ta’lim texnologiyasi. Muammoli ta’lim bolalarni savol, vaziyat yoki amaliy muammo orqali
fikrlashga undaydi. Pedagog tayyor javobni darhol bermasdan, bolalarni turli yechimlarni izlashga yo‘naltiradi.
Masalan, pedagog bolalarga turli shakldagi qog‘ozlarni ko‘rsatib: “Bu shakllardan ganday hayvon yoki transport
vositasini yaratish mumkin?” deb so‘raydi. Bolalar shakllarni joylashtirib ko‘radilar, o‘z fikrlarini aytadilar va bir
nechta yechimni sinab ko‘radilar. Bu jarayon ijodiy fikrlash, muammolarni hal gilish va mustaqil garor gabul
gilish ko‘nikmalarini rivojlantiradi.

Loyihaviy ta’lim texnologiyasi. Loyihaviy faoliyat bolalarning muayyan mavzu asosida uzogroq davom
etadigan ijodiy ishni birgalikda rejalashtirishi va amalga oshirishini nazarda tutadi. Masalan, “Bizning bog‘imiz”,
“Ertaklar shaharchasi”, “Tabiatni asraymiz” loyihalari doirasida bolalar rasmlar chizishlari, applikatsiyalar yara-
tishlari va tabiiy materiallardan kompozitsiyalar tayyorlashlari mumkin.

Loyihaviy faoliyat quyidagi bosqichlarda tashkil etiladi:

*  Mavzu va magsadni aniglash.

»  Bolalarning fikr va takliflarini yig‘ish.

»  Kerakli materiallarni tanlash.

*  Vazifalarni tagsimlash.

* ljodiy ishlarni bajarish.

*  Umumiy kompozitsiyani yaratish.

* Natijani ko‘rib chigish va muhokama qilish.

Loyiha bolalarning yoshiga mos, gisga va tushunarli bo'lishi lozim. Pedagog bolalar o‘rniga barcha garor-
larni gabul gilmasdan, ularning takliflarini inobatga oladi. Integratsiyalashgan ta’lim texnologiyasi.

Integratsiya — turli ta’lim va rivojlanish yo‘nalishlarini yagona mazmuniy faoliyatda birlashtirishdir. Tasviriy
faoliyatni matematika, nutq o'stirish, tabiat bilan tanishtirish, musiqa va ijtimoiy-emotsional rivojlanish bilan
bog‘lash mumkin. Masalan, “Bahor keldi” mavzusidagi mashg‘ulotda bolalar bahor faslidagi o‘zgarishlar haqida
suhbatlashadilar; gullarning ranglari va shakllarini kuzatadilar; gullarni sanaydilar yoki kattaligiga ko‘ra tagqos-
laydilar; bahor manzarasini chizadilar; oz ishlari hagida hikoya giladilar. Bunday yondashuv bolalarning bilim-
larini o‘zaro bog‘lashga va ularni turli vaziyatlarda qo‘llashga yordam beradi.

Mugqobil va noan’anaviy tasviriy usullar. Noan’anaviy tasviriy usullar bolalarning gizigishini oshirish,
yangi tajribalar orttirish va materiallarning turli imkoniyatlarini anglashga yordam beradi. Ularga quyidagilarni
kiritish mumkin:

*  barmoq va kaft yordamida tasvir yaratish;

* gubka bilan bo‘yash;

»  shtamp va tamg‘alardan foydalanish;

* gog‘ozni buklash va yirtish orqali kompozitsiya yaratish;

* ip, barg yoki boshqa xavfsiz materiallar izidan tasvir hosil qilish;
«  turli fakturali materiallarni birlashtirish.

Bunday usullarni tanlashda materiallarning xavfsizligi, gigiyenik talablarga muvofigligi va bolalarning
yosh xususiyatlari hisobga olinadi. Mayda gismlar, o‘tkir buyumlar, zaharli bo‘yoqlar yoki bolalar uchun mo'ljal-
lanmagan materiallardan foydalanish mumkin emas.

Hamkorlikda o‘qitish texnologiyasi. Hamkorlikda o‘gitish bolalarning juftlikda yoki kichik guruhlarda
umumiy vazifani bajarishini nazarda tutadi. Masalan, “Bizning mahallamiz” nomli umumiy kompozitsiyani
yaratishda bir guruh bolalar uylarni, ikkinchi guruh daraxtlarni, uchinchi guruh yo'llar va gulzorlarni tasvir-
laydi. Hamkorlik jarayonida bolalar o'zaro kelishish, fikr almashish, materiallardan navbat bilan foydalanish va
umumiy natija uchun mas’uliyatni his qilishni o‘rganadilar. Pedagog vazifalarni bolalarning imkoniyatlariga mos
tagsimlaydi va hech bir bola guruh ishidan chetda gqolmasligini kuzatadi.

Maktabgacha ta’lim tashkilotlarida tasviriy faoliyatni kompetensiyaviy yondashuv asosida tashkil etish
bolalarning bilim, ko‘'nikma va tajribasini amaliy hamda ijodiy faoliyatda qo‘llash imkoniyatlarini kengaytiradi.
Bunday yondashuvda tasviriy mashg‘ulotlarning maqgsadi fagat chiroyli rasm chizish yoki namunaga mos buyum
yaratish bilan cheklanmaydi. Asosiy e’tibor bolaning mustaqil fikrlashi, ijodiy tashabbusi, estetik idroki, mulogot
ko‘nikmalari va faoliyatni tashkil etish gobiliyatini rivojlantirishga qaratiladi. Tasviriy kompetensiyalarni shakl-
lantirishda o‘yin, muammoli ta’lim, loyihaviy faoliyat, integratsiyalashgan mashg‘ulotlar, hamkorlikda ishlash
va noan’anaviy tasviriy usullardan foydalanish muhim ahamiyatga ega. Biroq har ganday texnologiya bolaning
yosh xususiyatlari, gizigishi, individual imkoniyatlari va xavfsizlik talablariga muvofiq tanlanishi kerak.

Mashg‘ulotlarni samarali rejalashtirish uchun magsad, vazifalar, kutiladigan natijalar, metodlar, materiallar
va baholash mezonlari o‘zaro uyg‘unlashtiriladi. Baholash esa bolalarni bir-biri bilan solishtirish vositasi emas,

balki ularning individual rivojlanishini kuzatish va keyingi pedagogik yordamni belgilash usuli sifatida qaraladi.
Shunday qilib, kompetensiyaviy yondashuv asosida tashkil etilgan tasviriy faoliyat bolalarning ijodiy salohi-
yatini yuzaga chiqarish, mustaqilligini qo‘llab-quvvatlash, estetik madaniyatini rivojlantirish va keyingi ta’lim
bosgichlariga tayyorgarligini mustahkamlashga xizmat qgiladi.

Foydalanilgan adabiyotlar ro‘yxati:

1. O'zbekiston Respublikasi maktabgacha ta’lim tashkilotlari uchun “llk gadam” davlat o‘quv dasturi. Takomillashtirilgan
ikkinchi nashr. — Toshkent, 2022.

2. Xasanova Sh. X. Tasviriy faoliyatga o‘rgatish metodikasi. — Toshkent: Tafakkur, 2020.

3.  Nurmatova M. Sh., Xasanova Sh. T. Rasm, buyum yasash va tasviriy faoliyatga o‘rgatish metodikasi. — Toshkent:

Musiga, 2012. — 186 b. ISBN 978-9943-307-59-9.

Xurvaliyeva T. L., Boliyeva L. Sh. Maktabgacha ta’limda tasviriy faoliyat. — Chirchiq, 2023. — 158 b.

Choriyeva D. Maktabgacha ta’lim tashkilotida tasviriy faoliyatga o‘rgatish usullari va metodlari // Maktabgacha va

maktab ta’limi. — 2025. — 3+jild, 1-son.

6. Dadajanova G. Maktabgacha ta’lim tashkilotlarida tasviriy faoliyat mashg‘ulotlarini tashkil etishda metodik-didaktik
yondashuv // Zamonaviy dunyoda pedagogika va psixologiya. — 2024. — 3-jild, 11-son. — B. 84-87.

7. Iminova D., Yaqubjonova H. Maktabgacha yoshdagi bolalarga ta’lim berishda kompetensiyaviy yondashuv // Central
Asian Journal of Education and Innovation. — 2025. — 4-jild, 5-son. — B. 14—15.

8. Botirova Sh. |. Maktabgacha ta’limda tasviriy faoliyat. — Toshkent: Book Trade, 2022. — 110 b. ISBN 978-9943-8821-
3-3.

oA~

271



13.00.00
13.00.01
13.00.02
13.00.03
13.00.04
13.00.05
13.00.06
13.00.07
13.00.08
13.00.09
07.00.00
19.00.00
01.00.00
02.00.00
03.00.00
09.00.00
10.00.00
11.00.00

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)
Maxsus pedagogika

Jismoniy tarbiya va sport mashg‘ulotlari nazariyasi va metodikasi
Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosgichlari bo‘yicha)
Ta’limda menejment

Maktabgacha ta’lim va tarbiya nazariyasi va metodikasi

ljtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari




=y

AKTABGACHA VA
AKTAB TA'LIMI

Mas’ul muharrir: Ramzidin Ashurov

Ingliz tili muharriri: Murod Xoliyorov
Musahhih: Alibek Zokirov

Sahifalovchi va dizayner: Iskandar Islomov

2026. Ne10(4)

© Materiallar ko‘chirib bosilganda “Maktabgacha va maktab ta’limi” jurnali manba sifatida
ko‘rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



